
ᐅᑭᐅᖅᑕᖅᑑᑉ ᓯᒡᔭᖅᐸᓯᖓᓂ ᐃᖏᕐᕋᔭᒃᑐᓪᓗ ᓯᑯᐃᔭᖅᐸᓪᓕᐊᓂᑦ ᐊᐅᓚᓂᕆᓲᖏᓪᓗ  
 

ᐊᕐᕌᒍᑕᒫᒻᒧᑦ ᐅᓂᒃᑳᓕᐊᖅ 2021 

ᓚᐃᓴᓐᓯᖓ # 02 025 21R-M ᑐᓂᔭᐅᔪᖅ ᑎ. ᒧᐃᓗ, ᑳᐅᓪᑕᓐ ᓯᓚᑦᑐᖅᓴᕝᕕᖓᓂᑦ 

 

ᐅᓄᓐᓂᖅᓴᑦ ᓄᓇᒥᒃ ᖃᐅᔨᓴᐃᓂᒻᒧᑦ ᐸᕐᓇᒃᓯᒪᔭᕗᑦ ᓄᖅᑲᖅᑎᑕᐅᓚᐅᖅᑐᑦ ᐅᐱᕐᖔᒧᑦ ᐊᐅᔭᖓᓄᓪᓗ 2021 ᐊᕐᕌᒍᐊᑕ 

ᐱᓪᓗᒍ ᓴᒡᓗᔾᔪᑕᖅ ᓄᕙᒡᔪᐊᖅ-19. ᖁᕕᐊᓇᓚᐅᖅᑐᖅ ᑐᑭᓯᐅᒪᔾᔪᑎᓂᒃ ᑐᓴᖅᑎᑕᐅᒐᑦᑕ ᓴᖅᑭᑕᐅᔪᑦ ᓄᓇᓕᒻᒥ 

ᐃᑲᔪᖅᑎᖁᑎᑦᑎᓐᓄᑦ ᐃᒃᕆᐊᔾᔪᒻᒥ ᓯᑰᑉ ᐃᓕᖅᑯᓯᕆᓯᒪᔭᖏᓐᓂᒃ ᑐᓄᓂᕈᓯᒻᒥ ᐊᒻᒪ ᐊᑐᖅᖢᑎᒍᑦ ᖁᒻᒧᒃᑎᑕᐅᓯᒪᔪᒧᑦ 

ᒪᓕᒃᑕᐅᔪᓐᓇᖅᑐᓂᒃ ᖃᐅᔨᓴᐅᑎᓂᒃ ᓇᑦᑎᓐᓇᔾᔪᐊᑦ ᐱᖃᓗᔭᖏᒍᑦ ᐅᐊᖕᓈᒍᑦ ᒪᐃᕼᐊᓐ ᕿᑭᖅᑕᖓᑕ.   

 

ᑐᓄᓂᕈᓯᐅᑉ ᑲᖏᖅᖢᐋᓗᖓ, ᕿᑭᖅᑖᓗᒻᒥ:  

ᑕᐃᒪᓕ ᑳᐅᓪᑕᓐ ᓯᓚᑦᑐᖅᓴᕝᕕᐊᑕ ᖃᐅᔨᓴᖅᑎᖏᑦ ᐊᐅᓪᓛᕈᓐᓇᓚᐅᙱᑦᑑᒐᓗᐊᑦ ᑕᑉᐱᑯᖓ ᐃᒃᐱᐊᔾᔪᒻᒧᑦ ᖃᐅᔨᓴᓐᓂᒻᒧᑦ, 

ᐱᓕᕆᖃᑎᖃᓚᐅᖅᑐᒍᑦ ᓄᓇᓕᒻᒥ ᐃᑲᔪᖅᑎᖁᑎᑦᑎᓐᓂᒃ, ᓯᓚᑐᔪᒃᑯᑦ ᓯᑯᓕᕆᔨᑦ ᐊᒻᒪ ᐃᒃᐱᐊᔾᔫᑉ ᐊᐅᓪᓚᐅᔾᔨᔨᖏᑦ, 

ᐃᓕᓯᓪᓗᑎᒃ ᑎᓴᒪᓂᒃ ᐊᔾᔨᓕᐅᕈᑎᓂᒃ ᑐᓄᓂᕈᓯᐊᑉ ᑲᖏᖅᖢᐋᓗᖓᓂ ᐊᑯᓐᓂᐊᒍᑦ ᔫᓂᐅᑉ ᔪᓚᐄᓪᓗ ᑕᖅᑭᖏᓂᒃ 2021-

ᒥ. ᐊᔾᔨᓕᐅᕈᑎᓂᒃ ᐃᓕᐅᖅᑲᐃᓯᒪᔪᒍᑦ ᐊᔾᔨᒌᙱᑦᑐᓂᒃ ᐃᓂᐅᔪᓂᒃ ᖃᓂᒃᓴᖅᑐᑦ ᓯᓈᕆᔭᖓᑕ ᑕᓪᓗᕈᑎᐅᑉ ᐅᐱᕐᖔᑕᒫᖅ 

ᑕᐃᑲᙵᑦ 2019 ᕿᒥᕐᕈᔭᐅᔪᒪᓪᓗᑎᒃ ᑐᕙᐅᔭᓐᓂᕆᓲᖓ ᑐᓄᓂᕈᓯᐅᑉ ᑲᖏᖅᖢᐋᓗᖓᑕ ᐃᓗᐊᓂ (ᑕᑯᔭᒃᓴᓕᐊᖅ 1 

ᐃᓂᖏᓂᒃ ᓴᖅᑮᔪᖅ). ᐊᔾᔨᓕᐊᖑᔪᑦ ᑕᕐᕆᔭᐅᓯᓕᐊᖑᔪᓪᓗ ᐊᔾᔨᓕᐅᕈᑎᓂᒃ ᑲᑎᖅᓱᖅᖢᒋᑦ ᑕᕐᕆᔭᒐᒃᓴᐅᔪᒥᒃ 

ᓴᖅᑭᑦᑎᓇᓱᒃᖢᑕ ᐊᓯᔾᔨᓐᓂᕆᓱᖓᑕ ᑐᕙᐅᑉ ᓯᑯᐃᓕᖅᑎᓪᓗᒍ, ᑕᒪᐃᓐᓂᒃ ᓴᓇᔭᐅᔪᑦ ᑕᕐᕆᔭᒐᒃᓴᑦ ᐊᕐᕋᒍᓄᑦ 2019-2021 

ᐅᕙᓂ ᓇᓂᔭᒃᓴᐅᕗᑦ: https://www.youtube.com/playlist?list=PLLbOAqFevQJJo0wZAq4WhMADG-B9Epuhh.  

 

 
ᑕᑯᔭᒃᓴᓕᐊᖅ 1. ᐃᓂᒋᔭᖏᑦ ᐊᔾᔨᓕᐅᕆᑎᓕᖅᓯᒪᔪᑦ ᑐᓄᓂᕈᓯᐅᑉ ᑲᖏᖅᖢᐋᓗᖓᓂ ᐊᑯᓐᓂᐊᒍᑦ 2019-2021. 

ᐊᐅᐸᖅᑐᑦ ᑐᑭᒧᐊᕆᕗᑦ ᓇᓪᓕᐊᓐᓄᑦ ᑕᐅᑦᑐᒐᖃᓐᓂᖏᑕ ᐊᔾᔨᓕᐅᖅᑕᐅᕙᓪᓕᐊᔪᓄᑦ.  

 

ᑕᕐᕆᔭᒐᒃᓴᖅ ᐅᓂᒃᑳᖃᖅᑐᖅ ᖃᐅᔨᓴᕆᔭᐅᓂᑯᓄᑦ ᑲᒪᒋᔭᐅᔪᑦ ᐅᕙᓂ ᐱᓕᕆᐋᖑᔪᒥᒃ ᐊᑯᓐᓂᐊᑕ 2019-2021 

ᓴᓇᔭᐅᓪᓗᓂ ᑐᓐᓂᖅᓴᒐᐅᓪᓗᓂᓗ ᓄᓇᓕᐅᑉ ᐃᓄᖁᑎᖏᓄᑦ ᐃᒃᐱᐊᔾᔪᒻᒥ ᖃᓪᓗᓈᑎᑐᑦ ᑕᑯᓐᓇᒐᒃᓴᖅ ᐅᕙᓂ: 

https://www.youtube.com/watch?v=VOh9P8RUezw (8 ᒥᓂᑦᓰᑦ), ᐃᓄᒃᑎᑑᖓᔪᓪᓗ ᐅᕙᓃ ᐃᑭᐊᖅᑭᕕᒻᒥ: 

https://www.youtube.com/watch?v=z8kzFw5Zch8 (14.5 ᒥᓂᑦᓰᑦ). ᐅᓪᓗᒥᒧᑦ, ᐃᓕᑉᐸᓕᖅᑕᕗᑦ ᐅᒃᐱᕈᓱᙱᒧᑦ 

ᐅᓪᓗᖏᑕ ᑐᕙᐃᔭᓲᖑᓂᐊ ᑐᓄᓂᕈᓯᐊᑉ ᑲᖏᖅᖢᐋᓗᐊᓂ ᓱᒃᑲᓕᕙᓪᓕᐊᔪᖅ ᐱᓇᓱᐊᕈᓯᒐᓴᓐᓂᒃ ᐅᖓᕙᖅᐸᓪᓕᐊᔪᖅ 

ᐅᐱᕐᖔᖑᕙᓚᐅᖅᑐᒧᑦ ᖁᓚᒻᒥᐅᓂᖅᓴᐅᓪᓗᓂ ᑕᐃᒪᙵᑦ ᐊᕙᑎᑦ ᐊᕐᕌᒍᑦ ᐊᓂᒍᖅᑐᓂᒃ. ᑕᒪᓐᓇ ᓯᓈᖓ ᖃᔅᓰᖅᓱᖅᖢᓂ 

ᐆᒃᑲᕈᔾᔨᓱᖑᓂᖓ ᐊᓯᔾᔨᖅᐸᓪᓕᐊᖏᓐᓇᖅᑐᑦ ᐊᔾᔨᒌᖃᑦᑕᓐᓇᓂ ᐊᕐᕌᒍᒥ ᐊᕐᕌᒍᒧᑦ, ᑭᓯᐊᓂ ᖃᓂᑦᑐᒥᑦ ᓯᓈᖓᑕ ᓯᑯᖓ 

ᐆᒃᑲᕈᔾᔨᔭᓐᓂᖅᓴᐅᓕᖅᑐᖅ ᐅᓗᕆᐋᓇᖅᓯᕙᓪᓕᐊᔪᖅ. ᑐᑭᓯᓕᕆᕗᒍᑦ ᐅᖃᐅᓯᕆᔭᐅᓲᒥᒃ ᑐᓄᓂᕈᓯᐅᑉ ᑲᖏᖅᖢᐋᓗᖓᑕ 

ᐊᓄᕆᒋᓱᖏᑦ ᐊᔾᔨᖃᙱᑦᑎᐊᖅᑐᑦ ᐊᓄᕆᒧᑦ ᖃᐅᔨᓵᖑᓲᒧᑦ ᒥᑦᑕᕝᕕᐊᑕ ᐃᒃᐱᐊᔾᔫᑉ.   

https://www.youtube.com/playlist?list=PLLbOAqFevQJJo0wZAq4WhMADG-B9Epuhh
https://www.youtube.com/watch?v=VOh9P8RUezw
https://www.youtube.com/watch?v=z8kzFw5Zch8


 

ᑲᑎᒪᓂᐅᖏᑦᑐᒃᑯᑦ ᐅᖃᐅᓯᖃᑎᖃᓐᓂᒃᑯᑦ ᐊᑐᓚᐅᖅᑐᒍᑦ ᓄᓇᓕᖏᑕ ᐃᓄᖁᑎᖏᓐᓂᒃ ᐃᒃᐱᐊᔾᔪᒻᒥ ᒥᑦᑎᑕᒪᓕᒻᒥᓪᓗ 

(ᑐᓄᓂᖅ) ᓯᑎᐱᕆ 2021-ᒥ ᐅᓂᒃᑳᖃᖅᖢᑕ ᖃᐅᔨᓴᖅᑕᑦᑕ ᓴᖅᑭᑕᖏᓂᒃ ᐊᐱᖅᓱᖅᖢᑕᓗ ᓄᓇᓕᖏᑦ ᐱᔪᒪᓂᖃᓐᓂᐊᑕ 

ᐃᓚᐅᖃᑕᐅᓂᒻᒧᑦ ᓯᕗᓂᒃᓴᒥ ᖃᐅᔨᓴᕈᒪᓂᑦᑎᓐᓄᑦ ᐸᕐᓇᐅᑎᖏᓂᒃ ᖃᐅᔨᓴᕈᒪᓂᑦᑎᓐᓄᑦ ᑐᕙᐃᔭᓐᓂᕆᓲᖏᓄᑦ 

ᑐᓄᓂᕈᓯᒻᒥ ᑐᓄᓂᒻᒥᓪᓗ. ᐅᐱᕐᖔᒃᑯᑦ ᐊᕐᕌᒎᔪᒥᒃ ᐃᒃᐱᐊᔾᔪᒻᒧᑦ ᑲᔪᓯᕙᓪᓕᐊᓗᒍ ᖃᐅᔨᓴᐅᑎᓂᒃ ᐃᓕᐅᖅᑲᐃᓂᕗᑦ 

ᖃᐅᔨᓴᐅᑎᓂᒃ ᐊᔾᔨᓕᐅᕈᑎᓪᓗ ᑐᓄᓂᕈᓯᐅᑉ ᑲᖏᖅᖢᐋᓗᖓᓂ. ᑕᐅᕙᓂ ᐊᔾᔨᓕᐅᕈᑎᕗᑦ, ᓯᓚᓐᓂᐊᕈᑎᑦ, ᐅᓗᑦᑕᓐᓂᐅᑉ 

ᖃᐅᔨᓴᐅᑎᖏᑦ, ᐅᓪᓗᒥᓗ ᓇᐄᓴᐅᓯᕆᔾᔪᑎᑦ ᓇᓚᒍᑎᓪᓗ ᓯᑯᑉ ᐊᐅᓚᔾᔭᓐᓂᐊᓄᑦ ᐊᑐᖅᖢᒍ ᖁᒻᒥᒃᑎᑕᐅᓯᒪᔪᑦ GPS. ᑕᐃᒪ 

ᐃᓚᐅᑎᓐᓇᓱᓐᓂᐊᖅᑕᕗᑦ ᐃᓄᖁᑎᖏᑦ ᐃᒃᐱᐊᔾᔫᑉ ᒥᑦᑎᒪᑕᓕᐅᓪᓗ ᐅᓂᒃᑳᕆᓗᑎᒍᑦ ᖃᐅᔨᓴᐃᓂᕗᑦ ᐊᒻᒪ 

ᐸᕐᓈᕆᓂᐊᖅᑕᑦᑎᓐᓄᑦ ᓯᕗᓂᒻᒧᑦ. ᒥᑦᑎᒪᑕᓕᒻᒦᓕᕈᑦᑕ ᐃᓕᓴᖅᑎᑕᐅᓂᐊᖅᑐᖅ ᐋᓐᑐᕈ ᐋᕆᐊᒃ, ᐊᕕᒃᓯᒪᔪᒧᑦ ᐊᐅᓚᑦᑎᔨ, 

ᕿᑭᖅᑖᓗᒻᒥ, ᓯᓚᑐᔪᒃᑯᑦ ᓯᑯᓕᕆᓂᖅ ᐃᓕᐅᖅᑲᐃᔪᓐᓇᖁᓪᓗᒍ ᓯᓚᓐᓂᐊᕈᑎᒃᓴᓂᒃ ᐊᕙᑖᒍᑦ ᒥᑦᑎᒪᑕᓕᐅᑉ. 

 

ᒥᐅᓪᓐ ᑲᖏᖅᖢᖓ, ᐊᐅᓱᐃᑦᑑᑉ ᕿᑭᖅᑕᔾᔪᐋᖓᓂ:     

ᐅᐸᒍᑎᔪᓐᓇᓚᐅᙱᑦᑐᒍᑦ ᑕᑉᐸᐅᖓ ᒥᐅᓪᓐ ᑲᖏᖅᖢᖓᑕ ᖃᐅᔨᓴᕝᕕᒋᔭᑦᑕ ᑭᓯᐊᓂ ᑲᑕᒐᖃᕈᓐᓇᓚᐅᖅᑐᒍᑦ ᓈᓚᒍᑎᑦ 

ᖁᒻᒧᒃᑎᑕᐅᓯᒪᔪᓄᑦ ᓇᑦᑎᓐᓈᓗᓐᓂᒃ ᐱᖃᓗᔭᓂᒃ ᖃᐃᙳᕕᓂᐋᓗᐄᑦ ᐆᒃᑲᕈᔾᔭᐅᓂᒍᑦ ᑖᔅᓱᒪᐅᑉ ᒥᐅᓪᓐ ᖃᐃᙳᑯᑖᖓᓂᒃ 

ᓂᐱᙵᔪᕕᓂᐅᒐᓗᐊᖅ ᓄᓇᖓᓄᑦ 2020-ᒥ. ᐆᒃᑲᕋᒥᒃ ᐃᖏᕐᕋᔭᓐᓂᕕᓂᖏᑦ ᑕᖅᓴᓕᖅᓱᖅᑕᐅᓯᒪᕗᑦ ᓴᖅᑭᔮᖅᖢᑎᒃ ᑲᓅᓇ 

ᑕᑯᔭᒃᓴᓕᐊᖅ 2 ᐊᒻᒪᓗ ᖁᒻᒧᒃᑎᓯᒪᔪᒃᑯᑦ ᒪᓕᒃᑕᐅᓂᐊᖅᖢᑎᒃ ᐱᖓᓐᓈᓄᑦ ᐃᖏᕐᕙᓪᓕᐊᑎᓪᓗᒋᑦ ᐊᐅᔭᒃᑯᑦ. ᑕᐃᒪ 

ᐸᕐᓈᖃᑦᑐᒍᑦ ᐅᑎᓛᓐᓂᒻᒧᑦ ᒥᐅᓪᓐ ᑲᖏᖅᖢᖓᓄᑦ ᐃᓂᒋᓚᐅᖅᑕᑦᑎᓐᓄᑦ ᔪᓚᐄᖑᓕᕈᓂ ᖃᐅᔨᓵᕆᓗᒋᓪᓗ ᖃᐅᔨᓴᐅᑎᕗᑦ 

ᓇᓕᕌᓐᓂᖏᓄᑦ, ᓇᓗᓇᐃᓪᓗᒍ ᖃᓄᑎᒋ ᓱᕋᓕᒑᒻᒪᖔᑦ ᖃᐃᙳᑯᔅᓱᐋᓗᖓ ᐊᒻᒪ ᕿᒥᕐᕈᔭᐅᓗᑎᒃ ᑐᕙᖓ ᑭᓱᑦ 

ᐊᓯᔾᔨᖅᓯᒪᒻᒪᖔᑕ ᐃᓂᖓᓂ. ᐊᑐᓐᓂᐊᒻᒥᔭᕗᑦ ᓯᑯᒧᑦ ᓈᓚᒍᑎᕗᑦ ᖃᐅᔨᓴᓱᖅ ᖃᓄᑎᒋ ᐃᔾᔪᑎᒋᒻᒪᖔᑦ ᐱᖁᓗᔭᕆᔮ, 

ᐊᓱᐃᓛᒃ ᓇᐄᓴᐅᑎᒃᑯᑦ ᓇᓗᓇᐃᓪᓗᑎᒍᑦ ᖃᓄᑎᒋᑦ ᐊᐅᒃᐹᓪᓕᖅᓯᒪᖕᒪᖔᑦ ᖃᐃᖑᐋᓗᖓ ᑕᐃᑲᙵᑦ ᑭᖑᓪᓕᖅᐹᒥᒃ 

ᐅᐸᒍᑎᓚᐅᖅᑕᑦᑎᒍᑦ ᓯᓚᓐᓂᐊᕈᑎᕋᓛᓂᒃ ᐃᓕᐅᖅᑲᐃᓗᑕ ᓯᕐᒥᐋᓗᖓᓂᒃ ᐊᒻᒪᑦᑕᐅᖅ ᖃᐃᙴᐊᓗᖓᓂ. 

ᑕᑯᓇᒃᑕᐅᓂᐊᕆᕗᑦ ᑕᕆᐅᖓᒍᑦ ᖃᐅᔨᓴᕈᑎᒋᓲᕗᑦ ᓇᐄᓴᐅᑎᓕᐅᓲᑦ ᐊᓯᔾᔨᕈᑎᔪᓂᒃ ᐊᒻᒪᑦᑕᐅᖅ ᐊᖅᑲᐅᒪᓱᕋᓛᒻᒥᒃ 

ᓇᒃᓴᓛᖅᑐᒍᑦ ᓯᕐᒥᐋᓗᖓᑕ ᖃᐃᖒᖓᑕᓗ ᐊᑎᐋᓄᑦ ᑕᑯᓇᒍᑎᒋᓂᐊᖅᑕᑦᑎᓐᓂᒃ. ᑕᒪᑐᒪᓂ ᐃᓚᖃᖃᓯᐅᑎᔪᒪᕗᒍᑦ 

ᐃᓄᖕᒥᒃ ᐊᐅᓱᐃᑦᑐᒻᒥᐅᑕᒥᒃ ᖃᐅᔨᓴᐃᓂᑦᑎᓐᓂ ᐃᓚᒋᔭᐅᖃᑕᐅᓂᐊᖅᑐᒥᒃ. 

 

 

ᑕᑯᔭᒃᓴᓕᐊᖅ 2. ᐊᕝᕕᓂᓕᑦ ᓇᑦᑎᓐᓈᓗᐃᑦ ᐱᖃᓗᔭᑦ ᐊᐅᔭᖓᓂᒃ ᓅᑦᑕᓐᓂᖏᑦ ᐊᐅᔭᐅᑉ ᐃᓱᖅᐸᓯᐊᓂᒃ ᑎᑭᖢᒍ ᒫᔾᔨ 

1, 2022-ᒧᑦ. ᑖᒃᑯᐊ ᓈᓚᒍᑎᖏᑕ ᓇᐄᓴᐅᑎᖏᑦ ᑎᑎᖅᓯᒪᔪᑦ ᓇᑦᑎᓐᓇᔾᔪᐋᑉ ᐱᖃᓗᔭᐅᑉ ᑭᖑᓪᓕᖅᐹᖓᓂ ᐃᓂᐊᓄᑦ. 


